Врз основа на Програма за развој на социјалната заштита во општина Куманово за 2026 година („Службен гласник на Општина Куманово“ бр. 19/25) и Правилник за начинот и постапката за остварување на правото на финансиска поддршка за организирање на превентивни мерки и активности во областа на социјалната и детската заштита бр. 01-6391/1 од 15.04.2026 година, Градоначалникот на Општина Куманово, распишува 

Ј А В Е Н   П О В И К
за финансиска поддршка за организирање на превентивни мерки и активности во 
областа на социјалната и детската заштита

                Согласно законските надлежности на општините, Општина Куманово преку Програмата за развој на социјалната заштита во Општина Куманово за 2026 година предвидува низа превентивни активности и мерки во областа на социјалната и детската заштита, со цел намалување на социјалните ризици и социјалната исклученост.


                За таа цел, се распишува јавен повик за финансиска поддршка за организирање на
 превентивни кампањи, трибини, работилници, проекти, мапирање, фокус групи како и промотивен/превентивен материјал за подигнување на јавната свест на граѓаните од областа на социјалната и детската заштита;
За реализација на Точка 14 од Програмата за развој на социјална заштита на Општина Куманово за 2026 година бр.09-18303/46, од буџетот на Општина Куманово се обезбедени 500 000 денари.
  
Максималниот износ на финансиски средства по апликација изнесува до 100 000 денари.
Критериуми
Како подносители на предлог-проекти за остварување на правото на финансиска поддршка за организирање на превентивни мерки и активности во областа на социјалната и детската заштита, може да се јават здруженија кои ги исполнуваат следниве критериуми:

1. Да се регистрирани во Централен регистар на РСМ како здруженија на граѓани и истите да се со седиште на територија на општина Куманово како матична општина;

2. Да имаат Програма за работа за 2026 година која опфаќа активности насочени кон ранливите категории на граѓани од областа на социјалната и детската заштита;

3. Да имаат минимум 1-годишно активно постоење и успешно реализирани активности од областа на социјалната и детската заштита на територија на општина Куманово; 

Едно здружение на јавниот повик може да поднесе само еден предлог-проект за финансиска поддршка за организирање на превентивни мерки и активности во областа на социјалната и детската заштита.

1. Потребна документација
Подносителите на предлог-проекти потребно е да достават:

1.Апликационен формулар 

(име на организацијата, адреса, телефонски број, е- маил адреса, лице за контакт); 

2.Тековна состојба од Централен регистар на РСМ со седиште на територија на општина Куманово не постара од шест месеци
(со полн назив, адреса и регистрирана дејност);

3.Статут на здружение;

4.Програма за работа на здружение за 2026 година;
5. Потврда од управа за јавни приходи (УЈП) за платени даноци и други јавни давачки не постари  од шест месеци;

6. Трансакциска сметка на здружението;
2. Рок и начин на доставување на предлог-проекти

Апликационен формулар, уредно пополнето со целокупната документација се доставува во писмена форма, во рокот утврден во јавниот повик, во општинската архива или по пошта, со назнака: 

„До Комисија за разгледување на предлог-проекти за финансиска поддршка за организирање на превентивни мерки и активности во областа на социјалната и детската заштита  при Одделение за социјална заштита, заштита на децата и здравствена заштита ул.  11-ти Октомври бб, 1300 Куманово“.
Сите заинтересирани здруженија, апликационен формулар за предлог-проект за организирање на превентивни мерки и активности во областа на социјалната и детската заштита можат да го превземат од web страната на Општина Куманово www.kumanovo.gov.mk. 
               Рокот за поднесување на барања за учество на јавниот повик ќе трае 15 (петнаесет)  дена односно од  26.05.2026 година заклучно до 09.06.2026 година.
Апликационите формулари со непотполна документација и/или поднесени надвор од предвидениот рок нема да бидат разгледувани.

                                                                        Општина Куманово

                                                                                                                       Градоначалник,
                                                                                                                 Максим Димитриевски

                                                            М.П.                                               __________________________                                                                    
